«Қазатомөнеркәсіп» ҰАК» АҚ
тәуекелдерін басқару

САЯСАТ

1. Мәні

1.1.  «Қазатомөнеркәсіп» ҰАК» АҚ-тың тәукелдерді басқару жөніндегі осы Саясаты (бұдан әрі – Саясат) тәуекелдерді басқару мақсаттарын, негізгі ұстанымдарын белгілейді және «Қазатомөнеркәсіп» ҰАК» АҚ-тың (бұдан әрі – Компания) тәуекелдерді басқару жүйесінің құрылымы мен тәуекелдерді басқару үрдісі қатысушыларының функциясын анықтайды.

2. Әрекет ету аясы
2.1.  Осы Саясаттың әрекет етуі Компания қызметінің барлық түрлеріне таралады. Құжат Компанияның барлық құрылым бөлімшелерінде қолдану үшін міндетті болып табылады, сондай-ақ Холдингтің кәсіпорындарына пайдалануға ұсынылады.

3. Жалпы ережелер
3.1. Тәуекел – қойылған мақсаттарға қол жеткізуде, әсер ететін жағдайлар мен әрекеттерге байланысты белгісіздікке ұшырау.

3.2. Тәуекелдерді басқару – тәуекелдерді сәйкестендіру, олардың ықпалын бағалау, тәуекелдерді бақылау мен мониторинг, олардың болуын алдын алу мен азайту бойынша кешендік шешімді дайындап, іске асыру процессі.

3.3. Холдинг – кәсіпорындар тобы; экономикалық субординация және бақылаумен «Қазатомөнеркәсіп» ҰАК» АҚ-тың басқарушы компаниясының жүзеге асыруымен құрылған бірлестік.

3.4. Компания, Компаниядағы және Холдингтің кәсіпорындарындағы тәуекелдерді басқару жүйесін құру және жетілдіру бойынша, қызметті үйлестіреді.

3.5. Компания, Компания мен Холдинг кәсіпрындары үшін ортақ болып табылатын тәуекелдерді басқарудың  бағалау әдістері мен үдерісін анықтайды.

3.6. Тәуекелдерді басқару үрдісінің әдістері мен үдерістерін бейнелеу, тәуекелдерді басқару жөніндегі есеп беруді ұсыну тәртібі мен түрлерін, тәуекелдерді басқару үрдісі қатысушыларының мақсатын, функциясын және жауапкершілігін, сондай-ақ тәуекелдерді басқару бойынша шараларды және осы үрдістің өзге де құрастырушыларын қоса, Компанияның белгіленген тәртіпте бекітілген ішкі құжаттарында реттелген.

3.7. Холдинг кәсіпорындары тәуекелдерді басқару жөніндегі ішкі құжаттарды осы Саясаттың және Компанияның ішкі құжаттары ережелері негізінде және ескерумен  дербес әзірлейді.

4. Компанияның тәуекелдерді басқару аясындағы мақсаттары

4.1. Компания тәуекелдерді басқарудың мына негізгі мақсаттарын анықтайды:

1) Компанияның Жалғыз акционерінің мүддесін қорғау;

2) Компанияның стратегиялық және жедел тұрақтылығын қамтамасыз ету;

3) оның тәуекелдік жағдайлары үшін қолайсыздық пайда болған кезде Компанияның шығынын төмендету.

5. Компанияның тәукелдерді басқару аясындағы негізгі ұстанымдары

5.1. Компания тәуекелдерді басқарудың мына негізгі ұстанымдарын анықтайды:

1) Хабардар болу – тәуекелдерді басқару объективті, анық және маңызды ақпаратты уақытылы алу мен ұсынуға негізделген;

2) Өкілеттікті бөлісу – тәуекелдерді басқару үрдісіне қатысушылар арасында міндіттер мен жауапкершілікті нақты белгілеу;

3) Үздіксіздік – тәуекелдерді басқару үрдісі тұрақты негізде жүзеге асырылады;

4) Кезеңдік - тәуекелдерді басқару процессі кезеңдік болып табылады, сонымен қатар тәуекелдерді басқару кезеңінің әр қайсысы қалғандарымен міндеттілігі және ұйымдастығымен үзбей байланыста болады;

5) Үздіксіз жетілдіру – стратегиялық мақсаттарды, сыртқы ортадағы өзгерістерді, тәуекелдерді басқарудың әлемдік тәжірибесіндегі жаңашылдықты ескерумен ақпараттық жүйелерді, үдерістер мен технологияны қоса, тәуекелдерді басқару бойынша жұмыстарды жетілдіру;

6) Құрылымдылық – тәуекелдерді басқару жөніндегі жүйенің құрылымын нақты белгілеу.

5.2. Ұстанымдардың келтірілген тізімі толыққанды болмайды және Компанияның тәуекелдерді басқару жөніндегі ішкі құжаттарында толықтырылуы мүмкін.

6. Компаниядағы тәуекелдерді басқару жүйесінің құрылымы

6.1.  Компаниядағы тәуекелдерді басқару жүйесінің құрылымы ақпараттың – тік және көлденең ағынын қамтамасыз етеді.

Төменнен жоғарыға тік келіп түсетін ақпарат Компанияның Жалғыз акционерін, директорлар Кеңесін, Басқарманы: тәуекелдер әрекеті барысында қабылданған күнделікті қызмет туралы, оларды бағалау, бақылау, оларға орай әрекет ету мен басқару деңгейі туралы мәліметтермен қамтамасыз етеді.

Жоғарыдан төменге қарай бағытталған шешімдер, Жалғыз акционердің, Басқарманың, директорлар Кеңесінің шешімдер  қабылдау, сондай-ақ Компания мен Холдинг тәуекелдерін басқару жөніндегі құжаттарды бекіту арқылы, Компания мен Холдинг кәсіпорындарына жеткізуді қамтамасыз етеді.

Ақпаратты көлденең жеткізу Компанияның құрылымдық бөлімшелері мен Холдинг кәсіпорнындардың, жауапты қызметкерлердің тәуекелдерді басқару бойынша өзара әрекет етуін білдіреді.

6.2. Компанияның тәуекелдерді басқару жүйесінің құрылымы Компанияның мына органдары мен бөлімшелерін тарту арқылы бірнеше деңгейде ұсынылған:

1) Жалғыз акционер;

2) Компанияның директорлар Кеңесі;

3) Компания Басқармасы;

4) Компания басшылары;

5) Компанияның Ішкі аудит қызметі;

6) Компанияның тәуекелдерді басқаруға жауапты құрылымдық бөлімшесі;

6.3. Компанияның құрылым бөлімшелерінің басшылары (тәуекелдер иелері).

6.4. Қажет болған кезде Компания Басқармасының жанында Тәуекелдерді басқару комитеті құрылады. Комитеттің мақсаты, міндеттері мен функциясы, белгіленген тәртіпте бекітілген, тәуекелдерді басқару бойынша тиісті ішкі құжаттарда реттеледі.

7. Компанияның тәуекелдерін басқару үрдісіне қатысушылардың функциялары

7.1. Компанияның директорлар Кеңесі, Басқармасы және Басшылары ұсынған ақпарат негізінде Жалғыз акционер Компанияның тәуекелдерді басқару мақсатында стратегиялық шешімдер қабылдайды.

7.2. Тәуекелдерді басқару аясында директорлар Кеңесі мына функцияларды жүзеге асырады:

1) Компания мақсаттарын  (қысқа мерзімдік және ұзақ мерзімдік) белгілеу;

2) тәуекелдерді басқару бойынша есептіліктің түрлері мен тапсыру мерзімін белгілеу;

3) Компанияның Ішкі аудит қызметі дайындаған тәуекелдерді басқару үрдісінің тиімділігі бойынша есептерді қарау;

4) тәуекелдерді басқару бойынша сыртқы аудиторлар мен Ішкі аудит қызметінің тұжырымдамасын қарау;

5) тәуекелдерді басқару жөнінде ақпаратты қарау және өз құзыреті шеңберінде тиісті шараларды қабылдау;

6) Компанияның тәуекелдерді басқару жөніндегі Саясатын бекіту.

7.3. Компанияның Басқармасы мына функцияларды атқарады;

1) Компанияның құрылымдық бөлімшелерінің осы Саясаттың ережелерін орындауын қамтамасыз етуді;

2) директорлар Кеңесіне тәуекелдерді басқару жөніндегі есепті жарты жылда 1 рет ұсынуды;

3) тәуекелдерді басқару бойынша ақпаратты қарауды және өз құзыреті шеңберінде тиісті шараларды қабылдауды;

4) Компания директорлар Кеңесінің құзыретіне жатпайты, Компанияның және Холдингтің тәуекелдерді басқару жөніндегі құжаттарын бекітуді;

5) тәуекелдерді басқару жүйесі жұмысының тиімділігі жөнінде есеп беруді қарауды.

7.4. Компанияның басшылары мына функцияларды атқарады:

1) Компанияның Жалғыз акционеріне, директорлар Кеңесі мен Басқармасына, бекітілген нормативтік құжаттарға сәйкес, есепті тапсыру;

2) тәуекелдерді басқару бойынша ақпаратты қарау және өз құзыреті шеңберінде тиісті шаралар қабылдау;

3) әлеуетті тәуекелдерді анықтау, сәйкестендіру және бағалау мақсатында тәуекелдерді басқару жүйесінің жұмысын ұйымдастыру;

4) тәуекелдерді басқару саласындағы ішкі құжаттарды жетілдіру;

5) Компанияның директорлар Кеңесі мен Басқармасының құзырына жатпайтын Компанияның және Холдингтің тәуекелдерді басқару жөніндегі құжаттарын бекіту;

6) туындаған тәуекел жағдайларға уақтылы әрекет етіп, өз құзыреті шеңберінде тиісті шаралар қолдану.

7.5. Компанияның Ішкі аудит қызметі тәуекелдерді басқару барысында тәуекелдерді басқару үрдістерінің тиімділігін бағалауды жүзеге асырады, сондай-ақ Компанияның тәуекелдерді басқару тиімділігін көтеру жөнінде ұсыныстар әзірлейді.

7.6. Тәуекелдерді басқаруға жауапты Компанияның құрылымдық бөлімшесі мына функцияларды жүзеге асырады:

1) Тәуекелдерді анықтау, сәйкестендіру, бағалау және оларды төмендету бойынша іс-шараларды әзірлеу, Компанияның тәуекелдерді басқару жөніндегі ішкі құжаттарына сәйкес Компанияның тәуекелдерін бақылау және мониторинг жүргізу;

2) Компания мен Холдингтің тәуекелдерді басқару жөніндегі ішкі құжаттарына сәйкес жиынтық есептілікті жинақтау,  Компания басшыларына ұсыну;

3) Компания мен Холдинг кәсіпорындарының құрылым бөлімшелеріндегі тәуекелдерді басқару бойынша есептілікті қарау;

4) Компания мен Холдинг кәсіпорындарының тәуекелдерді басқару жүйесінің жұмысын үйлестіру;

5) Компанияның тәуекелдерді басқарудың ішкі-құқықтық базасын әзірлеу мен жетілдіру;

6) тәуекелдерді басқару бойынша қажетті іс-шараларды жоспарлау;

7)  тәуекелдер түрлері бойынша Компанияның ішкі құжаттарына сәйкес тәуекелдерді талдау мен бағалау үшін қолданылатын деректер базасын құру және жүргізу;

8) тәуекелдер сыныптамасын жасау;

9) Холдинг кәсіпорындары үшін тәуекелдерді талдау нәтижелері бойынша ұсыныстар әзірлеу;

10) Компания мен Холдинг кәсіпорындарының құрылымдық бөлімшелеріне әдістемелік және консультативтік көмек көрсету;

11) Компанияның тәуекелдерді басқару аясындағы ішкі құжаттарын әзірлеу;

12) Компанияның Ішкі аудит қызметімен және «Қазатомөнеркәсіп» ҰАК» АҚ-тың құрылымдық бөлімшелерімен тәуекелдерді басқару саласында өзара әрекет ету;

13) Компанияның құрылымдық бөлімшелері басшыларымен Компанияның анықталған  және әлеуетті тәуекелдерін сәйкестендіру мәселелері бойынша кеңесулер, жұмыс бабында кездесулер ұйымдастыру мен өткізу;

7.7. Компанияның құрылымдық бөлімшелерінің басшылары (тәуекелдер иелері), соның ішінде Компанияның Ішкі аудит қызметі, тәуекелдерді басқару бойынша мына функцияларды жүзеге асырады:

1) бөлімшелердің қызметінің бағыттары бойынша тәуекелдерді басқару аясында жүйелі және үздіксіз жұмыстарды жүргізу;

2) тәуекелдерді басқару бойынша есептілікті уақытында қалыптастыру және оны шоғырландыру үшін тәуекелдерді басқаруға жауапты Компанияның құрылымдық бөлімшесіне ұсыну;

3) туындаған тәуекел жағдайларға уақтылы әрекет ету және ақпаратты Компанияның басшыларына жеткізу.

